Мой род і мой народ

(З гісторыі майго роду)

Над родным краем сонца свеціць,
Вясна ступае па зямлі.

Пралескі першыя, бы дзеці,

Ў вясёлы карагод пайшлі.


А быў жа час: у нашым краі


Дабра не бачыў мой народ.


Зямельку нашу руйнавалі


Чужынцаў боты з году ў год.

Шляхі ўсіх войнаў, што знішчалі

Людскую працу на зямлі

Праз Беларусь, маю Радзіму,

Ва ўсіх напрамках праляглі.

Было яшчэ: лясы і землі


Паны дзялілі між сабой.


А людзі гнулі на іх спіны,


Яны ж плацілі ім турмой.

Прыйшла пара: паноў прагналі,

Зажыў свабодна родны люд.

У вёсках школкі будавалі,

У шчасце верылі, што тут… 


Ужо не будзе болей гора,


Ні цяжкай працы, ні  паноў.

Што зажыве мой люд свабодна,


Без страху, крыўды, бізуноў.

Зноў час настаў страшны, бо каты

Забралі радасць у людзей.

І на вайну пайшлі салдаты

За жонак помсціць і дзяцей.

Пабачыў шмат пакут народ мой,


Ды толькі і на гэты раз


Зламаў фашыст пракляты зубы,


Ён будзе доўга помніць нас.
А зруйнаваная краіна 

Расправіць плечы зноў змагла.

Цяпер вартуем межы пільна,

Нам не патрэбна тут  вайна.


Мы мірнае жыццё будуем.


Квітнеюць нашы гарады.


І вёскі нашы адраджаем,


Хапае спраў у нас заўжды.
